
Nafarroako Berrikuntza Parkeak 4 milioi euro jasoko ditu, Estatuaren eskutik, I+G proiektuetarako
Bioteknologiaren eta energiaren arloko ikerketetarako diru laguntzak dira

Astelehena, 2008ko abuztuaren 18a. Nafarroako Berrikuntza Parkeko hiru erakundek Estatuaren finantzaketa lortuko dute. Hain zuzen ere, ehuneko zeroko interesarekin itzul daitezkeen maileguak jasoko dituzte, eta hiru urteko gabealdia izanen dute. Bioteknologiaren eta energiaren arloko ikerketetarako diru laguntzak dira, berriro ere.
Nafarroako Berrikuntza Parkea Berrikuntza, Enpresa eta Enplegu Departamentuak sustatzen du eta Nafarroako Berrikuntza Agentziak kudeatzen du. Parkeak hamar proiektu aurkeztu zituen Parke Zientifiko eta Teknologikoen deialdirako, eta horietako sei onartu dituzte. 
Laguntzek Lehendakaritza Ministerioaren Ikerketa Proiektuen Programa Nazionalean dute jatorria, eta Ikerketa Zientifikorako, Garapenerako eta Berrikuntza Teknologikorako Plan Nazionalaren (2008-2011) esparruan daude kokatuta. Zientzia eta teknologia sistemako elementuen arteko lankidetza bultzatzea dute helburu. Onartu dituzten proiektu edo esku-hartzeak parke zientifiko eta teknologikoetan kokatutako erakundeek eginen dituzte, eta guztiak ere parkeen erakunde sustatzaileek aurkeztu dituzte. 

Finantzaketa mota honi esker, Nafarroako Berrikuntza Parkeko zazpi erakunde eta enpresak ia 57 milioi euro jasoko dituzte 2006tik 2010era bitarte, honela banatuta: 13 milioi eurotik gorako maileguak 2006an; 33 milioitik gora 2007an; ia 9 milioi 2008an; milioi 1 eurotik gora 2009an; eta 350.000 euro 2010ean. 
Nafarroako Berrikuntza Parkea 
Nafarroako Berrikuntza Parkea kalitate zientifiko eta teknologiko handiko gunea da. Nafarroako Gobernuak sustatzen du, oinarri teknologikoa duten enpresak eta erakundeak garatzeko, eta hartara, I+G+b jarduerak eta proiektuak sustatzeko. Horren guztiaren xedea da Foru Komunitateko enpresen lehiakortasuna eta aberastasuna handitzea. 2007ko datuen arabera, Parkeak 8.960 langile ditu; horietako 4.195 goi edo erdi mailako tituludunak dira, eta 1.920 I+G jardueretan aritzen dira. 2007an 179 patente egin zituzten, 1.004 proiektu eta I+G arloko 961 proiektu abiatu zituzten, eta 257 ikerketa talde osatu zituzten. 

Gaur egun, 35 enpresa eta erakunde daude Parkean, Iruñeko Eskualdeko lau gunetan, elkarrekin komunikatuta. Nafarroako Berrikuntza Parkea osatzen duten lau guneak honako hauek dira, hain justu:

- Bionanotec gunea: 1.237.650 metro koadroko azalera du, eta bertan daude FIDENA (Nanoteknologia Zentroa), Agrobioteknologia Institutua (IdAB) eta NUPko Ikerketa Emaitzak Eskualdatzeko Bulegoa (OTRI).

- Bio-osasun gunea: 866.355 metro koadroko azalera du, eta bertan daude Ikerketa Biomedikoaren Zentroa (CIB), Ikerketa Farmakobiologiko Aplikaturako Zentroa (CIFA), Ikerketa Mediko Aplikaturako Zentroa (CIMA), Nafarroako Klinika Unibertsitarioa, Digna Biotech SL, Nafarroako Ospitalea, Bideko Ama Birjina Ospitalea, Nafarroako Osasun Ikerketarako Institutua, Nafarroako Unibertsitatea, eta Nafarroako Unibertsitateko Institutu Zientifiko eta Teknologikoa (ICT). Berriki, Ojer Pharma Laborategia ere bertan hasi da. 
- Oinarri Teknologikoa duten Enpresa Berritzaileen (EIBT) gunea: 23.010 metro koadroko azalera du, eta bertan daude honako enpresa eta erakunde hauek: 3P Biopharmaceuticals; AC Solar XXI; Ansabere Surgical; Barbolight SL; software.net Bikaintasun Zentroa (Microsoft); Open Source-Java Bikaintasun Zentroa; Nafarroako Enpresen eta Berrikuntzaren Europar Zentroa (CEIN); Berrikuntzaren eta Teknologiaren Nafarroako Diziplina Anitzeko Zentroa (CEMITEC); Ecoenergías Sistemas Alternativos; Iden Carbohydrate Biotechnology SL; eta Idifarma Desarrollo Farmacéutico SL. 2008ko urtarrilean, beste lau enpresa hasi ziren bertan: Wututu, KSI Tecnología Digital, D2D eta Idarte Ute. 
-Energia eta Ingurumen gunea: 52.663 metro koadroko azalera du, eta sei enpresa eta zentro publiko bat daude bertan. Honako hauek: Acciona Energía; Acciona Solar; Energia Berriztagarrien Zentro Nazionala (CENER); Gamesa Innovation & Technology; Ingeteam; Miyabi espacios urbanos bioclimáticos; eta TRACASA (Trabajos Catastrales SA). 

